
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ՆԿԱՏՄԱՄԲ ԴՐԱՄԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՄԱՍՈՎ 

ԻՐԱՎԱԲԱՆԱԿԱՆ ԱՆՁԱՆՑ ՍՆԱՆԿ ՃԱՆԱՉԵԼՈՒ ԴԻՄՈՒՄ 

ՆԵՐԿԱՅԱՑՆԵԼՈՒՑ ՁԵՌՆՊԱՀ ՄՆԱԼՈՒ ՄԱՍԻՆ

Հիմք ընդունելով «Սնանկության մասին» Հայաստանի Հանրապետության օրենքի 6-րդ հոդվածի 5-րդ մասը, Հայաստանի Հանրապետության կառավարությունը որոշում է՝

1. Պետական կառավարման մարմինների ղեկավարներին՝ Հայաստանի Հանրապետության պետական գույքի մասնավորեցման ծրագրի մասին Հայաստանի Հանրապետության օրենքի ցանկերում ընդգրկված, ինչպես նաև Հայաստանի Հանրապետության կառավարության որոշումներով լուծարման գործընթացում գտնվող իրավաբանական անձանց Հայաստանի Հանրապետության պետական բյուջեի նկատմամբ դրամային պարտավորությունների (այդ թվում՝ հարկերի, տուրքերի, մաքսատուրքերի, այլ պարտադիր վճարումների կամ վարչարարությունից ծագած տուգանքների գծով)  մասով ձեռնպահ մնալ տվյալ իրավաբանական անձին սնանկ ճանաչելու դիմում ներկայացնելուց, եթե  պարտապանի ակտիվների արժեքը բավարարում է պարտատերերի պահանջներն ամբողջովին մարելու համար:  

2. Սահմանել, որ պետական կառավարման մարմիններին Հայաստանի Հանրապետության պետական գույքի մասնավորեցման ծրագրի մասին Հայաստանի Հանրապետության օրենքի ցանկերում ընդգրկված, ինչպես նաև Հայաստանի Հանրապետության կառավարության որոշումներով լուծարման գործընթացում գտնվող իրավաբանական անձանց ակտիվների արժեքի վերաբերյալ տեղեկատվությունը տրամադրվում է Հայաստանի Հանրապետության կառավարությանն առընթեր պետական գույքի կառավարման վարչության կողմից՝ համապատասխան դիմումի դեպքում:    

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:   

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ՆԿԱՏՄԱՄԲ ԴՐԱՄԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՄԱՍՈՎ ԻՐԱՎԱԲԱՆԱԿԱՆ ԱՆՁԱՆՑ ՍՆԱՆԿ ՃԱՆԱՉԵԼՈՒ ԴԻՄՈՒՄ ՆԵՐԿԱՅԱՑՆԵԼՈՒՑ ՁԵՌՆՊԱՀ ՄՆԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Ներկայումս մասնավորեցման ծրագրում ընդգրկված ընկերությունների, ինչպես նաև ՀՀ կառավարության որոշումներով լուծարման գործընթացում գտնվող կազմակերպությունների համար լուրջ խոչընդոտ է հանդիսանում հարկային մարմինների կողմից այդ կազմակերպությունները սնանկ ճանաչելու խնդիրը:   

Հիմք ընդունելով «Սնանկության մասին» ՀՀ օրենքի 3-րդ հոդվածի 2-րդ մասի 1)-ն ենթակետը (եթե պարտապանը թույլ է տվել օրենքով սահմանված նվազագույն աշխատավարձի հազարապատիկը գերազանցող անվիճելի վճարային պարտավորությունների 60-օրյա կամ ավելի ժամկետով կետանց, և վճռի կայացման պահին նշված կետանցը շարունակվում է) դատարանները բավարարում են հարկային մարմինների  հայցը և պարտապանին ճանաչում են սնանկ, այն դեպքում, երբ վերջինիս ակտիվների արժեքը մի քանի անգամ գերազանցում է պարտքի գումարը:
Մասնավորեցման ծրագրում ընդգրկված ընկերությունների մասնավորեցման նախապատրաստական աշխատանքները, որոնք իրենց մեջ ներառում են ընկերության ակտիվների և պարտավորությունների գնահատումը, բաժնետոմսերի արժեքի գնահատումը, պարտքերի վերակառուցումը, գործունեության ծրագրի մշակումը, ընկերության գործունեության մասին տեղեկությունների հրապարակումը, որոշ դեպքերում՝ ընկերության վերակազմակերպումը, ֆինանսատնտեսագիտական գործունեության աուդիտի իրականացումը, ինչպես նաև մասնավորեցման մասին ՀՀ կառավարության որոշման նախագծի մշակումը և շահագրգիռ գերատեսչությունների հետ համաձայնեցումը, բավականին աշխատատար և ժամանակատար գործընթաց է:

 Եղել են դեպքեր, երբ ընկերության մասնավորեցման նախապատրաստական աշխատանքների իրականացման ընթացքում, տվյալ ընկերությանը սնանկ ճանաչելու դիմում է ներկայացվել դատարան և արգելանք է դրվել ընկերության ակտիվների վրա, ինչը հնարավորություն չի տվել արդյունավետ իրականացնել ընկերության մասնավորեցման գործընթացը:
Անհրաժեշտ է նշել նաև, որ ՀՀ կառավարության որոշումներով լուծարման գործընթացում գտնվող կազմակերպությունների լուծարման աշխատանքները կազմակերպում են միջգերատեսչական լուծարման հանձնաժողովները, որոնք ըստ էության նույն գործընթացն են իրականացնում, ինչ սնանկության վարույթում սնանկության գործով կառավարիչը:  Լուծարման հանձնաժողովը լուծարվող կազմակերպության պարտավորությունները մարելու նպատակով ընդունում է համապատասխան ծրագիր և ծրագրի շրջանակներում միջոցներ է ձեռնարկում պարտքերը մարելու ուղղությամբ:   
«Սնանկության մասին» ՀՀ օրենքի 6-րդ հոդվածի 5-րդ մասի համաձայն պետական մարմինների կողմից սնանկության դիմում կարող է չներկայացվել, եթե առկա է տվյալ անձին սնանկ ճանաչելու դիմում ներկայացնելուց ձեռնպահ մնալու մասին Հայաստանի Հանրապետության կառավարության որոշումը: Ուստի սույն նախագծով առաջարկվում է հարցը կարգավորել ՀՀ կառավարության կողմից միասնական որոշման ընդունմամբ:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ՆԿԱՏՄԱՄԲ ԴՐԱՄԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՄԱՍՈՎ 

ԻՐԱՎԱԲԱՆԱԿԱՆ ԱՆՁԱՆՑ ՍՆԱՆԿ ՃԱՆԱՉԵԼՈՒ ԴԻՄՈՒՄ ՆԵՐԿԱՅԱՑՆԵԼՈՒՑ ՁԵՌՆՊԱՀ ՄՆԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՄԱՆԸ ՆԵՐԿԱՅԱՑՎՈՂ ՊԱՀԱՆՋՆԵՐԻ ՎԵՐԱԲԵՐՅԱԼ 
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

«Սնանկության մասին» ՀՀ օրենք,


«Իրավական ակտերի մասին» ՀՀ օրենք,

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է բոլոր նախարարությունների, ՀՀ կառավարությանն առընթեր մարմինների, ՀՀ գլխավոր դատախազության և Երևանի քաղաքապետարանի հետ: 

Նախագիծը տեղադրվել է նաև իրավական ակտերի նախագծերի հրապարակման միասնական www.e-draft.am կայքում:
Ամփոփաթերթ
«Հայաստանի Հանրապետության պետական և բյուջեի նկատմամբ դրամային պարտավորությունների մասով իրավաբանական անձանց սնանկ ճանաչելու դիմում ներկայացնելուց ձեռնպահ մնալու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների վերաբերյալ

	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. 
	ՀՀ արդարադատության նախարարություն
16.02.2017թ. N01/2233-17
	Նախագծի 3-րդ կետում «գույքի արժեքների» բառերն անհրաժեշտ է փոխարինել «ակտիվների արժեք» բառերով, քանի որ Նախագծի 1-ին և 2-րդ կետերում օգտագործվում է «ակտիվների արժեք» ձևակերպումը: Առաջարկությունը բխում է «Իրավական ակտերի մասին» ՀՀ օրենքի 36-րդ հոդվածի պահանջներից:

	Ընդունվել է 
	Նախագծում կատարվել է համապատասխան փոփոխություն:

	2. 
	ՀՀ տարածքային կառավարման և զարգացման նախարարություն
12.01.2017թ. N01/21/61-17
	Նախագծի 2-րդ կետի «Տեղական ինքնակառավարման մարմինների» բառերը փոխարինել «համայնքների բառերով:

	Ընդունվել է:
	Նախագծում կատարվել է համապատասխան փոփոխություն:

	3. 
	ՀՀ տնտեսական զարգացման և ներդրումների նախարարություն
17.01.2017թ. N01/20.5/234-17
	ՀԻմք ընդունելով «Սնանկության մասին» ՀՀ օրենքի 6-րդ հոդվածի 1-ին մասին «ա» և «բ» կետերը՝ Նախագծի 1-ին կետում «(այդ թվում՝ հարկերի, տուրքերի, պարտադիր այլ վճարումների գծով)» բառերը փոխարինել «(այդ թվում՝ հարկերի, տուրքերի, մաքսատուրքերի, այլ պարտադիր վճարումների կամ վարչարարությունից ծագած տուգանքների գծով)» բառերով, իսկ 2-րդ կետում՝ «(այդ թվում՝ հարկերի, տուրքերի, պարտադիր այլ վճարումների) գծով» բառերը՝ «(տեղական տուրքերի կամ պարտադիր վճարումների, ինչպես նաև համայնքի այլ դրամային պահանջների գծով)» բառերով:

	Ընդունվել է:
	Նախագծում կատարվել է համապատասխան փոփոխություն:

	4. 
	ՀՀ ֆինանսների նախարարություն
23.01.2017թ. N01/11-1/700-17
	1. «Սնանկության մասին» ՀՀ օրենքի 6-րդ հոդվածի 5-րդ մասով սահմանվում է, որ պետական մարմինների կողմից սնանկության դիմում կարող է չներկայացվել, եթե առկա է տվյալ անձին սնանկ ճանաչելու դիմում ներկայացնուլուց ձեռնպահ մնալու մասին ՀՀ կառավարության որոշումը: Նախագծով նախատեսվում է, որ պետական կառավարման մարմինները և տեղական ինքնակառավարման մարմինները պարտավորվում են ձեռնպահ մնալ տվյալ իրավաբանական անձին սնանկ ճանաչելու դիմում ներկայացնելուց, եթե պարտապանի գույքի գնահատված արժեքը բավարարում է պարտատերերի պահանջներն ամբողջովին մարելու համար: Հաշվի առնելով, որ Օրենքով    սնանկության դիմում ներկայացնելուց ձեռնպահ մնալու դրույթը ձևակերպված է որպես հայեցողական նորմ՝ Նախագիծը լրամշակել դրա բովանդակությունը համապատասխանեցնելով Օրենքի 6-րդ հոդվածի 5-րդ մասին:

	Չի ընդունվել:
«Սնանկության մասին» ՀՀ օրենքի 6-րդ հոդվածի 5-րդ մասով սահմանվում է, որ պետական մարմինների կողմից սնանկության դիմում կարող է չներկայացվել, եթե առկա է տվյալ անձին սնանկ ճանաչելու դիմում ներկայացնելուց ձեռնպահ մնալու մասին ՀՀ կառավարության որոշումը:

Սույն նախագծով նախատեսվում է հարցը կարգավորել ՀՀ կառավարության կողմից միասնական որոշման ընդունմամբ:
	 

	
	
	2. Նախագծում հստակեցնել, թե պարտապանի գույքի որ պահի դրությամբ գնահատված արժեքն է հիմք ընդունվելու, և պետական ու տեղական ինքնակառավարման մարմիններին ինչ ընթացակարգով են իրազեկվելու պարտատերերի պահանջներն ամբողջովին մարելու համար գույքի գնահատված արժեքի բավարար լինելու հանգամանքի մասին:
	Ընդունվել է:


	Նախագծի 1-ին և 2-րդ կետերում «պարտապանի գույքի գնահատված արժեքը» բառերը փոխարիվել են «պարտապանի ակտիվների արժեքը» բառերով, քանի որ հաշվապահական հաշվառման ստանդարտների համաձայն ընկերության ակտիվների հաշվառումն իրականացվում է շուկայական արժեքներով:

Միաժամանակ Նախագիծը լրացվել է նոր 3-րդ կետով:


	5. 5.
	ՀՀ գլխավոր դատախազություն

14.03.2017թ. N04/2106-17
	Առաջարկվում է Նախագծի 2-րդ կետը հանել, քանի որ «Սնանկության մասին» ՀՀ օրենքի 6-րդ հոդվածի 5-րդ մասը միայն ՀՀ պետական մարմիններին է վերապահվում սնանկության դիմում չներչկայացնելու հնարավորություն, եթե առկա է տվյալ անձին սնանկ ճանաչելու դիմում ներկայացնելուց ձեռնպահ մնալու մասին ՀՀ կառավարության որոշման նախագիծը:

Նախագծի վերաբերյալ այլ նկատառումներ չկան:
	Ընդունվել է:


	Նախագծի 2-րդ կետը հանվել է:

	6. 6.
	Երևանի քաղաքապետարան

10.03.2017թ. N01/7-13404հ
	Նախագծի 2-դ կետը չի բխում «Սնանկության մասին» ՀՀ օրենքի 6-րդ հոդվածի 5-րդ մասի պահանջներից, որոնց համաձայն՝ ՀՀ կառավարության համապատասխան որոշման առկայության դեպքում սնանկության դիմում կարող է չներկայացվել միայն պետական մարմինների կողմից:


	Ընդունվել է:


	Նախագծի 2-րդ կետը հանվել է:

	7. 7.
	ՀՀ կառավարության աշխատակազմի իրավաբանական վարչություն
	1. Նախագծի 2-դ կետը չի բխում «Սնանկության մասին» ՀՀ օրենքի 6-րդ հոդվածի պահանջներից, քանի որ նշված հոդվածի 1-ին մասի համաձայն համայնքի ղեկավարը օրենքով սահմանված դեպքերում ունի դատարան դիմելու պարտականություն: Նույն հոդվածի 5-րդ մասը սահմանում է, որ ՀՀ պետական մարմինների կողմից սնանկության դիմում կարող է չներկայացվել, եթե առկա է տվյալ անձին սնանկ ճանաչելու դիմում ներկայացնելուց ձեռնպահ մնալու մասին ՀՀ կառավարությն որոշումը: Հետևաբար, ՀՀ կառավարությունը չի կարող համայնքի ղեկավարին առաջարկել չկատարել իր՝ օրենքով սահմանված պարտականությունը:


	Ընդունվել է:


	Նախագծի 2-րդ կետը հանվել է:

	
	
	2. Նախագծի վերաբերյալ անհրաժեշտ է ստանալ ՀՀ գլխավոր դատախազի (պետական շահերի պաշտպանությամբ դատարան դիմելու լիազորությունների իրականացմանն առնչվելու մասով) և Երևանի քաղաքապետի կարծիքները:
	Ընդունվել է:


	Նախագիծը համաձայնեցվել է ՀՀ գլխավոր դատախազության և Երևանի քաղաքապետարանի հետ:

	
	
	3. Նախագծի 3-րդ կետից պարզ չէ թե ում և ինչ կարգով է տրամադրվում նշված տեղեկատվությունը:
	Ընդունվել է:
	Նախագծում կատարվել է համապատասխան փոփոխու​թյուն:

	8. 
	ՀՀ միջազգային տնտեսական ինտեգրման և բարեփոխումների նախարարություն
12.01.2017թ. N01/07/54-17
	Դիտողություններ և առաջարկություններ չկան
	
	

	9. 
	ՀՀ աշխատանքի և սոցիալական հարցերի նախարարություն
10.01.2017թ. NԱԱ/ԱՌՊ1/17-17
	Դիտողություններ և առաջարկություններ չկան
	
	

	10. 
	ՀՀ առողջապահության

նախարարություն

09.01.2017թ. NԼԱ/11.2/6-17
	Դիտողություններ և առաջարկություններ չկան
	
	

	11. 
	ՀՀ արտակարգ իրավիճակների նախարարություն

10.01.2017թ. N8/7.2/59-17
	Դիտողություններ և առաջարկություններ չկան
	
	

	12. 
	ՀՀ արտաքին գործերի նախարարություն

12.01.2017թ. N1111/168-17
	Դիտողություններ և առաջարկություններ չկան
	
	

	13. 
	ՀՀ բնապահպանության նախարարություն

11.01.2017թ. N1/04.3/10014-17
	Դիտողություններ և առաջարկություններ չկան
	
	

	14. 
	ՀՀ գյուղատնտեսության նախարարություն

10.01.2017թ. NԻԱ/ԳԱ-1/16-17
	Դիտողություններ և առաջարկություններ չկան
	
	

	15. 
	ՀՀ էներգետիկ ենթակառուցվածքների և բնական պաշարների նախարարություն

12.01.2017թ. N01/13/68-17
	Դիտողություններ և առաջարկություններ չկան


	
	

	16. 
	ՀՀ կրթության և գիտության  նախարարություն
11.01.2017թ. N01/10/98-17
	Դիտողություններ և առաջարկություններ չկան
	
	

	17. 
	ՀՀ մշակույթի նախարարություն

13.01.2017թ. N01/5.1/58-17
	Դիտողություններ և առաջարկություններ չկան
	
	

	18. 
	ՀՀ պաշտպանության նախարարություն

25.01.2017թ. NՊՆ/510-82
	Դիտողություններ և առաջարկություններ չկան
	
	

	19. 
	ՀՀ սպորտի և երիտասարդության հարցերի նախարարություն

10.01.2017թ. N1/11/4-17
	Դիտողություններ և առաջարկություններ չկան
	
	

	20. 
	ՀՀ սփյուռքի նախարարություն

09.01.2017թ. N01/16.1/2763-16


	Դիտողություններ և առաջարկություններ չկան
	
	

	21. 
	ՀՀ տրանսպորտի, կապի և տեղեկատվական տեխնոլո​գիաների նախարարություն

12.01.2017թ. N01/16.1/195-17


	Դիտողություններ և առաջարկություններ չկան
	
	

	22. 
	ՀՀ կառավարությանն առընթեր պետական եկամուտների կոմիտե

01.02.2017թ. N01/3-4/2811-17


	Դիտողություններ և առաջարկություններ չկան
	
	

	23. 
	ՀՀ կառավարությանն առընթեր քաղաքաշինության պետական կոմիտե

16.01.2017թ. N01/18.1/73-17


	Դիտողություններ և առաջարկություններ չկան
	
	

	24. 
	ՀՀ կառավարությանն առընթեր անշարժ գույքի կադաստրի պետական կոմիտե

13.01.2017թ. NՄՍ/240-17


	Դիտողություններ և առաջարկություններ չկան
	
	

	25. 
	ՀՀ կառավարությանն առընթեր քաղաքացիական ավիացիայի գլխավոր վարչություն

12.01.2017թ. N1.1/10.1/28-17


	Դիտողություններ և առաջարկություններ չկան
	
	

	26. 
	ՀՀ ոստիկանություն

13.01.2017թ. N24/39


	Դիտողություններ և առաջարկություններ չկան
	
	

	27. 
	ՀՀ կառավարությանն առընթեր ազգային անվտանգության ծառայություն 

19.01.2017թ. N11/33
	Դիտողություններ և առաջարկություններ չկան
	
	

	28. 
	ՀՀ կառավարությանն առընթեր միջուկային անվտանգության կարգավորման պետական կոմիտե

16.01.2017թ. N10-մ-3
	Դիտողություններ և առաջարկություններ չկան
	
	

	29. 
	Իրավական ակտերի նախագծերի հրապարակման միասնական www.e-draft.am կայք 
	Առաջարկություններ չեն ներկայացվել
	
	


